
Pamela Ann Smart
Athyglisverð saga! Pamela var fædd árið 1967. Hún starfaði við unglingaskóla, þegar sagan var spunnin. Pamela fann ástina og tuttugu og tveggja ára festi hún ráð sitt. Fljótlega hljóp snuðra á þráðinn milli hjónakornanna. Ári eftir hjónavígsluna kom Pamela að sínum heittelskaða dauðum heima. Það bar ekki á öðru, en að innbrot hefði átt sér stað og morð framið.
En öll kurl voru þó ekki komin til grafar. Smám saman varð til óhugnanleg saga. Pamela hafði komist í kynni við nokkra unglingspilta, enda hæg heimatökin. Hún gerði einn þeirra að elskhuga sínum. Nú vildi svo til, að faðir eins piltanna fann skotvopn á heimili sínu og afhenti lögreglu. Þá vöknuðu grunsemdir um, að sonurinn ætti aðild að morðinu. Fljótlega kom í ljós, að nefndur piltur hafði fyrir bænarstað vinarins, elskhuga Pamelu, drepið eljarann með fulltingi tveggja vina. Pamela hafði hótað elskhuganum kynlífssvelti, léti hann ekki að óskum hennar og dræpi eiginkarlinn. Þannig losnaði hún við útgjöld í sambandi við skilnaðinn og efnaðist af líftryggingunni. Hún hafði einnig lofað hverjum piltanna fimm hundruð dölum af líftryggingarfénu.
Ástmaðurinn og samsærismenn hans hlutu þunga fangelsisdóma. Pamela hlaut líftíðar fangelsisdóm. Hún hefur nú menntast og gerst félagi í „Þjóðarsamtökum kvenna“ (National Organization for Women) og berst fyrir réttindum fangelsaðra kvenna.
https://abcnews.go.com/US/pamela-smart-teen-lover-murdered-husband-decades-ago/story?id=67946265 
https://www.google.com/search?ei=433RXq-PJ8H5sAfJipLYCQ&q=pamela+smart&oq=Pamela+&gs_lcp=CgZwc3ktYWIQARgAMgQIABBDMgIIADICCAAyAggAMgIIADICCAAyAggAMgIIADICCAAyAggAOgYIABAWEB46BQgAEJECOgQIABAKUP7nAljR3gRgsvcEaANwAHgEgAGXAYgBoxGSAQQwLjE4mAEAoAEBqgEHZ3dzLXdperABAA&sclient=psy-ab

